
〈功用成翌宣之道於是王敦内侮憑天邑而狼頋。蘇峻連兵。相宸居而隼撃實賴元宰。固懷匪石之心潜運忠謨竟翦吞沙之寇。乃誠貫日。主垂餌〉

〈以終全。貞志陵霜國綴旒而不滅觀其開設學校存乎沸鼎之中爰立章程在乎櫛風之際雖則世道多故而規模弘逺矣。比夫蕭曹弼漢。六合爲〉

〈家奭朢匡周。萬方同軌。功未半古不足爲儔至若夷吾體仁能相小國孔明踐義善翊新邦撫事論情。抑斯之類也提挈三世終始一心。稱爲仲父。〉

〈蓋其冝矣恬珣踵德副吕䖍之贈刀。謐乃隤聲慙劉毅之徵壐。語曰。深山大澤。有龍有蛇實斯之謂也。贊曰。虎嘯猋馳。龍升雲映武崗矯矯。匡時〉

〈緝政。懿績克宣忠規靡競契叶三主。榮逾九命。始刀表祥。筮永𣴑慶。𦮰矣門族重光斯盛。楊正𢖍音義覘初艷反愀兹糾反又子了反泮普半反龕〉

〈音堪隗五罪及帑他朗反金帛倉也練色魚反賵樂諷反襚音逐輼輬温凉二音纛音導禱杌上徒力反下五忽及真西山讀書記𣈆惠帝。永興二〉

〈年。以琅琊王睿爲平東將軍監徐州諸軍事留鎮下邳。睿請王導爲司馬。懷帝永嘉元年七月以睿爲安東將軍。都督揚州江南諸軍事。假節鎮。建〉

〈業睿初至頗以酒廢事導以爲言睿命酌。引觴覆之。自此遂絶。通鑑云。導勸睿。謙以棲士儉以足用。以清靜爲政撫綏新舊故江東歸心焉。時海内〉

〈大亂。獨江東差安。中國士民。避亂者多南渡江。導說睿。收其賢俊。與之共事。睿從之。辟掾屬百餘人。時人謂之百六掾。以前穎川太守渤海刁協爲〉

〈軍諮祭酒。前東海太守王承廣陵相卞壼爲從事中郎。江寧令諸葛恢歷陽參軍。陳國陳頵爲行參軍。前太傅掾庾亮爲西曹掾。愚按自古創業中〉

〈興之君。必有元臣爲之輔翼。其所建畫。亦必有以迓天命而收人心者。養其民以致寳人者。蕭何策也。延攬英雄。務悦民心者。鄧禹之謀也。二人所〉

〈以爲兩漢元功之首者。以此焉爾。𣈆氏渡江之初。茂弘實爲謀主。觀其獻說於元帝者。一則招俊又以從人朢。二則務清靜以安人心。與酇侯高宻〉

〈不約而合。其爲江左名臣之冠亦冝哉。陳頵遺王導書曰。中華所以傾弊者。正以取才失所。先白朢而後實事。浮競驅馳。互相貢薦。言重者光顯。言〉

〈輕者後叙。遂相波扇乃至陵遲。加有莊老之俗傾惑朝廷。養望者爲弘雅。政事者爲俗人王職不恤。灋物墜䘮。夫欲制逺。先由近始。今冝改張明。賞〉

〈信罰。㧞卓茂於宻縣顯朱邑於桐鄉然後大業可舉。中興可兾耳。導不能從。胡氏曰。茂弘建立江左百年之業。功無與輩其可恨者。創業之初。冝革〉


〈前弊。而不能用陳頵之言。此爲大失。導國江左人物之傑。推其源𣴑殆亦自清談中㧞迹。𨿽不習老莊亦不深非之也。或曰。琅琊得國日淺。基業未〉

